
Сценка «Анне яшки – чи тутли» 

(Г.Н.Волков калавне тӗпе хурса) 

Вылякансем: 

Наҫтук 

Вадим 

Оля 

Яна 

Макҫӑм 

 

Кафе. Пӗр класра вӗреннӗ  туссем пуҫтарӑннӑ. Ольӑпа Яна, Наҫтук сӗтел 

хушшинче лараҫҫӗ. Пӗр-пӗринпе калаҫаҫҫӗ, кулаҫҫӗ.  Кӗвӗ илтӗнет. Макҫӑм 

кӗрет 

Макҫӑм: ООО, хӗрсем, салам. Епле пурӑнатӑр? Чиперех-и ? 

Яна: ( Сӗтел хушшинчен тухса Макҫӑм патне пырать, ыталашаҫҫӗ) Салам, 

Макҫӑм! Сана курма ҫав тери хавас. Чылайранпа ялта-и? 

Макҫӑм: ҫук, Яна. Тин ҫеҫ яла ҫитрӗм. Тӳрех сирӗн пата. 

Оля: Эпир те тин ҫеҫ ҫитрӗмӗр 

Яна: Эпӗ вара киле те кӗрсе тӑмарӑм, тӳрех ҫакӑнта. 

Наҫтук: Эпӗ вара анне патӗнче виҫҫӗмӗш кун пурӑнатӑп. 

 

(Макҫӑмпа Яна та вырнаҫса лараҫҫӗ. Ҫав самантра Вадим ҫитсе кӗрет, 

аллинче чечек ҫыххи. Хул хушшинче папка,  шлепкепе 

 

Вадим: (Кафене кӗрет.Макҫӑма ыталаса илет, ал парать) Салам,  салам пурне 

те! Добрый вечер  Сире  курманни чылай.  

Пурте: Салам!!! (ҫамрӑксем кулкаласа вырнаҫса лараҫҫӗ, Вадим хӗрсене 

пӗрер чечек тыттарать.  

 

Яна: ҫак Вадим вӑл яланхи пекех маттур! 

Оля: Чӑнах! 

Макҫӑм: Ну, каласа парӑр, кам ӑҫта, мӗн ӗҫпе, мӗнле пурӑнатӑр? Питӗ пӗлес 

килет. 

Яна: (ура ҫине тӑрать) Эпӗ, тӗслӗхрен, Мускавра пурӑнатӑп. Ман унта 

хваттер, ҫемье. Эпӗ пӗр пысӑк  банкра ӗҫлетӗп. Укҫа лайӑх илетӗп. Мӗн кирли 

йӑлтах пур. Кӑҫал ҫулла канма кайса килтӗм, 

 

Оля: Эпӗ Шупашкарта пурӑнатӑп. Икӗ  ӗҫпе ӗҫлетӗп. Ҫемьеллӗ. Мӑшӑр 

лайӑх. Пӗр сӑмахпа, йӑлтах йӗркеллӗ. 

 

Яна: Макҫӑм, сан тата мӗнле? 

Макҫӑм: Мӗнле калас, пурнӑҫ пыл та ҫу. Эпӗ те Мускавра пурӑнатӑп. Сана 

вара, Яна, пӗрре те курман. Малашне  тӗл пулӑпӑр апла.  



Яна: Ну, Вадим, сан черет. Каласа пар-ха хӑвӑн ҫинчен.  

Вадим: О-О-О, Яна, хам ҫинчен каласа пама вӑхӑт та ҫитес ҫук . Итлесе те 

пӗтереймӗр ман ҫинчен. Эпӗ таҫта та ҫитрӗм, тем те куртӑм, Паллакан ҫынсем 

ҫав тери нумай. Кама мӗн кирлӗ – манран ыйтма пултаратӑр. Эпӗ туххӑмах 

тупса парӑп мӗн кирлине. Пӑхар –ха ман ҫине, мӗнле пурнӑҫпа пурӑнап пек 

туйӑнать? 

Яна: Чаплӑ!! 

Вадим: Вӑт ҫапла! Чаплӑ!!!! 

Макҫӑм: Пурин ҫинчен те пӗлтӗмӗр. Пӗр Наҫтук ҫинчен ҫеҫ пӗлеймерӗмӗр. 

Наҫтук, кала-ха мӗн те пулсан 

Наҫтук: Мӗн калас ман сире. Анне паян мана салма яшки пӗҫерсе ҫитерчӗ. 

Шӑп ачалӑхри пеккине. Шӑрши те ҫавах. Тӗсӗ те. Анне хӑй те улшӑнман. 

Ватӑлнӑ. Паллах, анчах малтанхи пекех илемлӗ те ырӑ чунлӑ. Яшкине те тӑм 

чашӑка ярса пачӗ. Хӗррипе танах. Мӗнле упраса хӑварнӑ-ши ҫав чашӑка? 

Ӗмӗрхискер вӗт. Аттеренех юлнӑ йывӑҫ кашӑка туртса кӑларчӗ. Килте 

тунӑскере.  

  Тӗлӗнмелле анне манӑн. …Халӗ те ача вырӑнне хурса пӑхать мана. Ак халӗ 

те куҫа хупатӑп та аннен сасси илтӗнет ( Настенька, Наҫтуҫӑм, яшка пиҫнӗ, 

ҫиме кӗр!) Аннен сассине илтнипех тӑранса лартӑм. Чуна- канлӗх, ӳт-пӗвӗме 

вӑй кӗнӗн туйӑнчӗ.  

   Манӑн анне халӗ те сывӑ! Мӗн тери телей ку маншӑн! Урӑх нимӗнле 

пуянлӑх та кирлӗ мар! 

Вадим: Чӑнах та, Настя, мӗн тери телейлӗ эсӗ. Айтӑр-ха аннесем ҫинчен пӗр 

ҫавра юрӑ юрлар.  

 

(«Мӗн курман-ши  пирӗн аннесем» ятлӑ юрӑ янӑрать)  

 


